ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

439. fundur byggðarráðs Húnaþings vestra, haldinn mánudaginn 15. maí 2006 kl. 11:30 á skrifstofu sveitarstjóra.

Dagskrá:

1. Viðræður við fulltrúa Hagfélagsins ehf.

2. Bréf frá kennurum Grunnskóla Húnaþings vestra.

3. Ársreikningur Veiðifélags Miðfirðinga.

4. Upplýsingar um hámarks barnafjölda í leikskóla, fyrir og eftir stækkun.

5. Bréf frá stjórn Foreldrafélags Leikskólans Ásgarðs.

Afgreiðslur:

1. Til fundar með byggðarráði eru mætt fulltrúar Hagfélagsins ehf. þau Björn Traustason, Gudrun Kloes og Sigurður Björnsson. Gerðu þau grein fyrir því að stjórn félagsins hafi endurskilgreint hlutverk og stefnu þess. Til að Hagfélagið megi nýta skv. þeim markmiðum sem sett hafa verið í stefnumótun félagsins þá þarf að auka hlutafé þess verulega þannig að heildarhlutafé verði 15 milljónir kr. Farið var yfir möguleika á umræddri hlutafjáraukningu og hvort Húnaþing vestra muni leggja félaginu til aukið hlutafé. Byggðarráð tekur jákvætt í erindið og lýsir sig reiðubúið að vinna að málinu með öðrum hluthöfum.
2. Fram lagt bréf kennara Grunnskóla Húnaþings vestra þar sem þakkað er fyrir skjót viðbrögð sveitarstjórnar við erindi þeirra um bættan tölvukost skólans.
3. Til kynningar lagður fram ársreikningur Veiðifélags Miðfirðinga fyrir árið 2005.
4. Skrifstofustjóri og forstöðumaður tæknideildar lögðu fram upplýsingar um hámarks barnafjölda í leikskóla, fyrir og eftir stækkun. Nú eru 43 heilsdagspláss á leikskólanum á Garðavegi og 18 heilsdagspláss í bráðabirgðahúsnæði á Kirkjuvegi. Þegar viðbygging hefur verið tekin í notkun verða heilsdagsplássin þar 74.
5. Fram lagt bréf stjórnar Foreldrafélags Leikskólans Ásgarðs. Í bréfinu eru gerðar athugasemdir við breytingar á teikningum viðbyggingar Leikskólans Ásgarðs og fram settar fyrirspurnir m.a. um vagnageymslu. Forstöðumanni tæknideildar, í samráði við arkitekt, falið að gera tillögu um vagnageymslu.
Samþykkt að taka á dagskrá.

6. Fram lögð kjörskrá fyrir Húnaþing vestra vegna sveitarstjórnarkosninga þann 27. maí nk. Byggðarráð samþykkir kjörskránna og felur sveitarstjóra áritun hennar og framlagningu.
7. Fram lagðar umsóknir um stöðu skólastjóra grunnskóla Húnaþings vestra og stöðu leikskólastjóra á Leikskólanum Ásgarði. Þrjár umsóknir hafa borist um starf skólastjóra Grunnskóla Húnaþings vestra og eru þær frá eftirtöldum: Ágústi Frímanni Jakobssyni, Ásgeiri Hannesi Aðalsteinssyni og Daða Viktori Ingimundarsyni. Tvær umsóknir hafa borist um starf leikskólastjóra á Leikskólanum Ásgarði og eru þær frá eftirtöldum: Önnu Elísabetu Gestsdóttur og Guðrúnu Láru Magnúsdóttur. Byggðarráð samþykkir að óska umsagnar fræðsluráðs á umsóknum um stöðu skólastjóra Grunnskóla Húnaþings vestra og stöðu leikskólastjóra við Leikskólann Ásgarð.
Fundargerð upplesin og samþykkt.

Fundi slitið kl. 13:15.

